К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
Гражданалы асланыс могъяс вылӧ вӧр фондлӧн муясын меститчысь вӧр пуктасъяс ньӧбан-вузалан сёрнитчӧмъяс кырымалӧм серти 
канму услуга сетан административнӧй уджаланарт 
вынсьӧдӧм йылысь, да «Гражданалы асланыс могъяс вылӧ 
вӧр фондлӧн муясын меститчысь вӧр пуктасъяс 
ньӧбан-вузалан сёрнитчӧмъяс кырымалӧм серти канму услуга сетан административнӧй уджаланарт вынсьӧдӧм йылысь» 
Коми Республикаса Юралысьлысь 2019 во йирым тӧлысь 
16 лунся 98 №-а Индӧд вынтӧмӧн лыддьӧм йылысь
Россия Федерацияса вӧр кодекс серти, «Канму услугаяс сетан административнӧй уджаланартъяс дасьтан да вынсьӧдан правилӧяс вынсьӧдӧм йылысь, Россия Федерацияса Веськӧдлан котырлӧн ӧткымын актӧ вежсьӧмъяс пыртӧм йылысь да Россия Федерацияса Веськӧдлан котырлысь ӧткымын акт да актъяслысь торъя положениеяс вынтӧмӧн лыддьӧм йылысь» Россия Федерацияса Веськӧдлан котырлӧн 2021 во сора тӧлысь 20 лунся 1228 №-а шуӧм серти шуа:
1. Вынсьӧдны Гражданалы асланыс могъяс вылӧ вӧр фондлӧн муясын меститчысь вӧр пуктасъяс ньӧбан-вузалан сёрнитчӧмъяс кырымалӧм серти канму услуга сетан административнӧй уджаланартсӧ содтӧд серти.
2. Лыддьыны вынтӧмӧн «Гражданалы асланыс могъяс вылӧ вӧр фондлӧн муясын меститчысь вӧр пуктасъяс ньӧбан-вузалан сёрнитчӧмъяс кырымалӧм серти канму услуга сетан административнӧй уджаланарт вынсьӧдӧм йылысь» Коми Республикаса Юралысьлысь 2019 во йирым тӧлысь 16 лунся 98 №-а Индӧд.
3. Тайӧ Индӧдыс вынсялӧ сійӧс официальнӧя йӧзӧдан лун бӧрын дас лун кольӧм мысти.
Коми Республикаса Юралысь                                                                 В. Уйба
Сыктывкар
2024 вося косму тӧлысь 8 лун
32 № 
ВЫНСЬӦДӦМА
Коми Республикаса Юралысьлӧн
2024 во косму тӧлысь 8 лунся 32 №-а Индӧдӧн
(содтӧд)
Гражданалы асланыс могъяс вылӧ 
вӧр фондлӧн муясын меститчысь вӧр пуктасъяс 
ньӧбан-вузалан сёрнитчӧмъяс кырымалӧм серти канму услуга сетан
АДМИНИСТРАТИВНӦЙ УДЖАЛАНАРТ
І. Панас
Административнӧй уджаланартӧн ладмӧдантор
1.1. Тайӧ Административнӧй уджаланартыс ладмӧдӧ йитӧдъяссӧ, кутшӧмъяс артмӧны Коми Республикаса вӧр-ва озырлун да гӧгӧртас видзан министерствоӧн (водзӧ – Министерство) гражданалы асланыс могъяс вылӧ вӧр фондлӧн муясын меститчысь вӧр пуктасъяс ньӧбан-вузалан сёрнитчӧмъяс кырымалӧм серти канму услуга сетӧмкӧд йитӧдын (водзӧ – Административнӧй уджаланарт, канму услуга).
Тайӧ Административнӧй уджаланартыс урчитӧ канму услуга сетан пӧрадоксӧ да канму услуга сетан стандартсӧ, канму услуга сетӧм серти административнӧй процедураяслысь тэчассӧ, сьӧрсьӧн-бӧрсьӧн мунӧмсӧ да найӧс олӧмӧ пӧртан кадколастъяссӧ, найӧс олӧмӧ пӧртан пӧрадок дорӧ корӧмъяссӧ, сы лыдын административнӧй процедураяс электроннӧя олӧмӧ пӧртан аслыспӧлӧслунъяссӧ, а сідзжӧ канму услуга сетӧм бӧрся видзӧдан ногъяссӧ.
Шыӧдчысьяс
1.2. Канму услуга сетӧм вылӧ шыӧдчысьясӧн лоӧны граждана (водзӧ – шыӧдчысь).
Административнӧй уджаланартлӧн выныс сідзжӧ паськалӧ суйӧрсайса граждана, гражданствотӧм йӧз вылӧ, мукӧдторсӧ кӧ абу урчитӧма оланпастэчасӧн.
1.3. Канму услуга босьтӧм могысь шыӧдчысьяс нимсянь вермӧны шыӧдчыны йӧз, кодъяслӧн эм татшӧм инӧдыс Россия Федерацияса оланпастэчас серти либӧ Россия Федерацияса оланпастэчасӧн урчитӧм пӧрадокын шыӧдчысьясӧн налы лӧсялана уджмогъяссӧ сетӧмӧн.
Канму услуга сетан вариант серти шыӧдчысьлы канму услугасӧ, 
коді лӧсялӧ шыӧдчысьлӧн признакъяслы, кутшӧмъясӧс урчитӧма услуга сетысь органӧн нуӧдан анкетируйтӧм бӧрын, а сідзжӧ бӧртассӧ сетны корӧм, кутшӧмӧс сетӧмла шыӧдчӧма шыӧдчысь
1.4. Шыӧдчысьлы канму услугасӧ сетӧны канму услуга сетан вариант серти.
1.5. Канму услуга сетан вариантсӧ индӧны Административнӧй уджаланарт дорӧ 1 №-а содтӧд серти шыӧдчысьлысь урчитӧм признакъяссӧ, а сідзжӧ канму услуга сетан бӧртассӧ тӧд вылӧ босьтӧмӧн, кутшӧмӧс сетӧмла шыӧдчӧма шыӧдчысь.
1.6. Шыӧдчысьлысь признакъяссӧ индӧны профилируйтӧмӧн, мый збыльмӧдсьӧ тайӧ Административнӧй уджаланарт серти.
ІІ. Канму услуга сетан стандарт
Канму услугалӧн ним
2.1. Канму услугалӧн ним: гражданалы асланыс могъяс вылӧ вӧр фондлӧн муясын меститчысь вӧр пуктасъяс ньӧбан-вузалан сёрнитчӧмъяссӧ кырымалӧм.
Коми Республикаса олӧмӧ пӧртысь власьт органлӧн ним,
коді сетӧ канму услугасӧ
2.2. Министерство нимсянь канму услугасӧ сетӧны Коми Республикаса канму учреждениеяс, кодъяс серти учредитысьлысь могъяссӧ да уджмогъяссӧ збыльмӧдӧ Министерство (водзӧ – Лесничествояс), да Лесничествояслӧн тэчас юкӧдувъяс (водзӧ – Участковӧй лесничествояс) Министерствоӧн сетӧм эсканпасъяс подув вылын.
2.3. Канму услуга босьтӧм могысь шыӧдчысь вермӧ шыӧдчыны уна мога шӧринӧ, кодӧс уполномочитӧма котыртны канму услуга сетӧмсӧ (водзӧ – УМШ).
Канму услуга сетан бӧртас
2.4. Канму услуга сетан бӧртасӧн лоӧны:
2.4.1. Гражданалы асланыс могъяс вылӧ вӧр фондлӧн муясын меститчысь вӧр пуктасъяс ньӧбан-вузалан сёрнитчӧмсӧ кырымалӧм (водзӧ – Сёрнитчӧм).
2.4.2. Сёрнитчӧмсӧ кырымалӧмын ӧткажитӧм.
2.5. Документӧ, кытчӧ пыртӧма канму услуга сетӧм йылысь помшуӧмсӧ, мый подув вылын шыӧдчысьлы сетӧны бӧртассӧ, колӧ пыртны татшӧм реквизитъяс:
1) сэк, кор кырымалӧма Кӧртымалан сёрнитчӧм:
шӧр (документлӧн ним, Сёрнитчӧм кырымалан кадпас, Сёрнитчӧмлӧн номер);
мукӧд, кутшӧмъясӧс индӧма «Вӧр пуктасъяс ньӧбан-вузалан типӧвӧй сёрнитчӧмсӧ вынсьӧдӧм йылысь» Россия Федерацияса вӧр-ва озырлун да экология министерстволӧн 2020 во сора тӧлысь 27 лунся 488 №-а тшӧктӧдын;
2) сэк, кор ӧткажитӧма канму услуга сетӧмын:
шӧр (документлӧн ним, документлӧн кадпас да номер);
мукӧд, кутшӧмӧс индӧма Административнӧй уджаланарт дорӧ 3 №-а содтӧдын.
2.6. Канму услугалысь бӧртас босьтӧмсӧ пасйӧны «Канму да муниципальнӧй услугаяслӧн (уджъяслӧн) ӧтувъя портал» федеральнӧй канму юӧртан система отсӧгӧн – gosuslugі.ru (водзӧ – КУӦП).
2.7. Канму услугалысь бӧртасъяссӧ шыӧдчысь вермӧ босьтны татшӧм ногӧн:
1) ачыс Лесничествоын, Участковӧй лесничествоын;
2) УМШ;
3) КУӦП вӧдитчӧмӧн;
4) пошта связь организация либӧ корреспонденция вайысь мукӧд организация пыр (водзӧ – пошта связь организация, пошта пыр).
Канму услуга сетан кадколаст
2.8. Канму услуга сетан медыджыд кадколастыс лоӧ Лесничествоын, Участковӧй лесничествоын, УМШ либӧ КУӦП шыӧдчӧмсӧ да сы дорӧ содтӧм документъяссӧ (водзӧ – заявка материалъяс) пасъян лунсянь 52 (ветымын кык) календарнӧй лунысь оз дырджык.
2.9. Сэк, кор шыӧдчысьӧн босьтӧм документын, кутшӧм лоӧ канму услуга сетан бӧртасӧн, аддзӧма торкалӧмъяс, шыбӧльяс, канму услуга сетӧм бӧрын сетӧм документъясын вӧчӧм торкалӧмъяс да шыбӧльяс веськӧдӧм йылысь заявление видлалан кадколастыс лоӧ индӧм заявлениелӧн Лесничествоӧ, Участковӧй лесничествоӧ воан лунсянь 10 (дас) уджалан лун.
Канму услуга сетан инӧда помкаяс
2.10. Канму услуга сетӧмсӧ ладмӧдысь нормативнӧй инӧда актъяслысь лыддьӧгсӧ да Лесничестволысь, Участковӧй лесничестволысь, а сідзжӧ Лесничествоса, Участковӧй лесничествоса чина йӧзлысь помшуӧмъяс да вӧчӧмторъяс (вӧчтӧмтор) ёрдӧдз (ёрдтӧг) обжалуйтан пӧрадок йылысь юӧрсӧ йӧзӧдӧны Министерстволӧн официальнӧй сайтын (www.mpr.rkomі.ru), КУӦП.
Канму услуга сетӧм вылӧ колана документъяслӧн
тырвыйӧ лыддьӧг
2.11. Канму услуга сетӧм вылӧ оланпастэчас либӧ мукӧд нормативнӧй инӧда акт серти колана документъяслӧн тырвыйӧ лыддьӧг, кутшӧмъясӧс шыӧдчысьлы колӧ сетны аслыс.
1. Канму услуга босьтӧм вылӧ шыӧдчысь ачыс сетӧ Лесничествоӧ, Участковӧй лесничествоӧ, УМШ либӧ КУӦП вӧдитчӧмӧн канму услуга сетӧм йылысь заявлениесӧ вӧзйӧм форма серти, кутшӧмӧс вайӧдӧма Административнӧй уджаланарт дорӧ 4 №-а содтӧдын, кӧні индӧма:
1) «Коми Республика мутасын вӧр йитӧдъяс ладмӧдӧм йылысь» Коми Республикаса Оланпаслӧн 41 статья серти вӧрӧн вӧдитчан медшӧр могъяссӧ;
2) вӧр заптӧм вылӧ водзвыв индан йӧрышсӧ;
3) документъяслысь номеръяссӧ (серияяссӧ), сетан кадпасъяссӧ, нимъяссӧ, кутшӧмъяс эскӧдӧны шыӧдчысьӧс оланін серти пасйӧмсӧ (кор гражданинӧс эскӧдысь документын оланін серти пасйӧм йылысь пасйӧдыс абу) да (либӧ) заявление сетан лун вылӧ Коми Республика мутасын олӧмсӧ (бӧръяыс – эм кӧ);
4) шыӧдчысьӧс эскӧдысь документлысь реквизитъяссӧ;
5) Россия Федерацияса гражданалы (гражданинлы), кодъяс лоӧны бать-мамӧн (пи (ныв) пыдди босьтысьясӧн), кодъяслӧн (кодлӧн) эм куим да унджык челядь – 18 арӧсӧдз Россия Федерацияса граждана (сы лыдын пи-ныв пыдди босьтӧмаяс, дядьводз да ичиньводз ныв-пиян), – уна челядя семьялӧн эскӧданпаслысь номерсӧ (сериясӧ), сетан кадпассӧ, кутшӧмлысь образецсӧ урчитӧма Коми Республикаса Веськӧдлан котырӧн;
6) сэк, кор канму услуга сетӧм вылӧ заявлениесӧ сетӧма «Коми Республика мутасын вӧр йитӧдъяс ладмӧдӧм йылысь» Коми Республикаса Оланпасын 41 статьялӧн 1 юкӧнса 8 пунктӧн урчитӧм медшӧр могъяс вылӧ, – сад вӧдитӧм, град выв пуктас вӧдитӧм, аспом подсобнӧй овмӧс нуӧдӧм вылӧ му участокъяс вылӧ инӧд урчитысь документъяслысь реквизитъяссӧ (серия, номер да сетан кадпас);
7) сэк, кор венны позьтӧм вын, стӧчджыка кӧ, тайӧ условиеяс дырйи виччысьтӧм да дугӧдны позьтӧм лоӧмторъяс вӧсна (пӧжаръяс, ускӧттьӧяс, мукӧд лоӧмтор), кутшӧмъяс йылысь граждана эз вермыны водзвыв тӧдны либӧ видзчысьны, гражданалӧн ас олан керкаыс, уна патераа керкаын, блокируйтӧмӧн стрӧитӧм керкаын олан жырйыс, овмӧс стрӧйбаясыс дзикӧдз вошӧмаӧсь либӧ мыйтакӧ тшыкӧмаӧсь – Россия Федерацияса оланпастэчас серти уполномочитӧм органъяслысь либӧ организацияяслысь тӧдмӧгъяссӧ, кутшӧмъяс эскӧдӧны «Коми Республика мутасын вӧр йитӧдъяс ладмӧдӧм йылысь» Коми Республикаса Оланпаслӧн 41 статьяса 3 юкӧнын индӧм лоӧмторъяс артмӧмсӧ, – индӧм Коми Республикаса Оланпаслӧн 41 статьяса 3 юкӧнӧн урчитӧм случайын.
2. Заявление дорӧ быть колӧ содтыны:
2.1) сэк, кор заявлениесӧ сетӧма, медым стрӧитны:
1) пу элементъясысь подув конструкцияяса ас олан керка;
2) тайӧ пунктса 1 пунктулӧн урчиттӧм материалъясысь либӧ ӧтув вӧдитчан материалъясысь подув конструкцияяса ас олан керка;
3) сад вӧдитан му участок вылын садӧвӧй керка;
4) овмӧс стрӧйбаяс 
– му участок вылӧ инӧд урчитысь документъяслысь копияяссӧ (тайӧ пунктувлӧн 1 – 4 пунктувъясын индӧм вӧрзьӧдтӧм эмбур объектъяс вылӧ инӧд урчитысь документъяслӧн юкӧнын, кутшӧмъяс вылӧ инӧдсӧ абу пасйӧма Вӧрзьӧдтӧм эмбурлӧн ӧтувъя канму реестрын (водзӧ – ЕГРН);
2.2) сэк, кор заявлениесӧ сетӧма сы могысь, медым:
1) дзоньтавны да (либӧ) выльмӧдны олан керка, олан керкалысь юкӧн, уна патераа пу керкаын,  блокируйтӧмӧн стрӧитӧм пу керкаын олан жыр;
2) дзоньтавны овмӧс стрӧйбаяс;
3) дзоньтавны сад вӧдитан му участокъяс вылын садӧвӧй керка
– документъяслысь копияяс, кутшӧмъяс эскӧдӧны тайӧ пунктувса 1 –3 пунктувъясын индӧм объектъяс киын кутан, наӧн веськӧдлан (вӧдитчан)  инӧдсӧ, кутшӧмъясӧс сетӧмсӧ урчитӧма Россия Федерацияса оланпастэчасӧн (вӧрзьӧдтӧм эмбур объектъяс вылӧ инӧд урчитысь документъяс юкӧнын, кутшӧмъяс вылӧ инӧдсӧ абу пасйӧма ЕГРН);
2.3) сэк, кор заявлениесӧ сетӧма сы могысь, медым:
1) ломтыны ас олан керка, уна патераа керкаын, блокируйтӧмӧн стрӧитӧм керкаын олан жыръяс, кӧні ломтысьӧны пачӧн, индӧм керкаяслысь юкӧнъяс, кӧні ломтысьӧны пачӧн;
2) ломтыны ас олан керка, уна патераа керкаын, блокируйтӧмӧн стрӧитӧм керкаын олан жыръяс, кӧні ломтысьӧны пачӧн, кутшӧмъяс меститчӧны Коми Республика мутасын, мый пырӧ Россия Федерациялӧн Арктика зонаӧ, кутшӧмӧс урчитӧма «Россия Федерациялӧн Арктика зонаын предпринимательскӧй удж нуӧдӧмын канмусянь отсӧг сетӧм йылысь» Федеральнӧй оланпасӧн, либӧ индӧм керкаяслысь юкӧнъяс, кӧні ломтысьӧны пачӧн;
3) ломтыны овмӧс стрӧйбаяс, кӧні ломтысьӧны пачӧн, кутшӧмъяс меститчӧны му участок вылын, мый лоӧ гражданинлӧн эмбуралан, кӧртымалан, дон босьттӧг вӧдитчан, пыр (кад урчиттӧг) вӧдитчан инӧд вылын
– документъяслысь копияяс, кутшӧмъяс эскӧдӧны тайӧ пунктувлӧн 1 – 3 пунктувъясын индӧм объектъяс эмбуралан, найӧс киын кутан (вӧдитчан) инӧдсӧ (вӧрзьӧдтӧм эмбур объектъяс вылӧ инӧд урчитысь документъяс юкӧнын, кутшӧмъяс вылӧ инӧдсӧ абу пасйӧма ЕГРН), татшӧмъясыс кӧ абуӧсь – индӧм объектъяс киын кутысь (вӧдитчысь) йылысь юӧр;
2.4) сэк, кор заявлениесӧ сетӧма сы могысь, медым шонтыны уна патераа керкаяслӧн олан жыръясын васӧ, кӧні эм шӧр шоныд сетӧм да кутшӧмъясӧс оборудуйтӧма пескӧн ва шонтан колонкаясӧн (титанъясӧн),
– документъяслысь копияяс, кутшӧмъяс эскӧдӧны уна патераа керкаяслысь олан жыръяссӧ, кӧні эм шӧр шоныд сетӧм да кутшӧмъясӧс оборудуйтӧма пескӧн ва шонтан колонкаясӧн (титанъясӧн) эмбуралан, найӧс киын кутан, (наӧн вӧдитчан) инӧдсӧ (вӧрзьӧдтӧм эмбур объектъяс вылӧ инӧд урчитысь документъяс юкӧнын, кутшӧмъяс вылӧ инӧдсӧ абу пасйӧма ЕГРН), татшӧмъясыс кӧ абуӧсь – индӧм объектъяс киын кутысь (наӧн вӧдитчысь) йылысь юӧр;
2.5) сэк, кор заявлениесӧ сетӧма сы могысь, медым пуны сёян уна патераа керкалӧн, блокируйтӧмӧн стрӧитӧм керкалӧн олан жыръясын, кӧні эм шӧр шоныд сетӧм да кутшӧмъясӧс оборудуйтӧма сёян пуан пачӧн, – документъяслысь копияяс, кутшӧмъяс эскӧдӧны уна патераа керкалысь, блокируйтӧмӧн стрӧитӧм керкалысь олан жыръяссӧ, кӧні эм шӧр шоныд сетӧм да кутшӧмъясӧс оборудуйтӧма сёян пуан пачӧн, эмбуралан, найӧс киын кутан (вӧдитчан) инӧдсӧ (вӧрзьӧдтӧм эмбур объектъяс вылӧ инӧд урчитысь документъяс юкӧнын, кутшӧмъяс вылӧ инӧдсӧ абу пасйӧма ЕГРН), татшӧмъясыс кӧ абуӧсь – индӧм объектъяс киын кутысь (наӧн вӧдитчысь) йылысь юӧр.
2.11.1. Сэк, кор шыӧдчысь нимсянь уджалӧ морт, коді лоӧ Россия Федерацияса оланпастэчас серти сійӧс петкӧдлысьӧн, сідзжӧ сетсьӧ петкӧдлысьӧс эскӧдысь документ да лӧсялана уджмогъяссӧ эскӧдысь документ.
2.11.2. Заявлениесӧ гижӧны электроннӧя артасян техника средствояс отсӧгӧн либӧ гӧгӧрвоана ки помысь сьӧд либӧ лӧз рӧма чернилаӧн.
Шыӧдчысь кырымалӧ заявлениесӧ ачыс либӧ сійӧс петкӧдлысь сэк, кор индӧма Административнӧй уджаланартлӧн 2.11.1 пунктулын.
Заявлениесӧ позьӧ ыстыны электроннӧй документӧн. Та дырйи заявлениесӧ кырымалӧны прӧстӧй электроннӧй кырымпасӧн  «Электроннӧй кырымпас йылысь» Федеральнӧй оланпаслӧн корӧмъяс да «Канму да муниципальнӧй услугаяс сетӧмсӧ котыртӧм йылысь» Федеральнӧй оланпаслӧн корӧмъяс серти.
Шыӧдчысь кывкутӧ заявлениеын индӧм тӧдмӧгъяслӧн стӧчлун вӧсна.
Шыӧдчысьӧн примитӧм помшуӧм йылысь сылы юӧртанногсӧ, а сідзжӧ канму услуга сетан бӧртас сетанногсӧ бӧрйӧмыс збыльмӧдсьӧ шыӧдчысьӧн канму услуга сетӧм йылысь заявление сетігӧн да индыссьӧ шыӧдчысьӧн веськыда заявлениеын.
Документъяслӧн лыддьӧг, кутшӧмъясӧс шыӧдчысь
вермӧ сетны аслас кӧсйӧм серти сы вӧсна, мый найӧс колӧ сетны ведомствокостса юӧрӧн йитчӧм серти,
да сійӧ, мый шыӧдчысь найӧс абу сетӧма, оз ло шыӧдчысьлы
канму услуга сетӧмын ӧткажитан подулӧн
2.12. Шыӧдчысь аслас кӧсйӧм серти вермӧ сетны Лесничествоӧ, Участковӧй лесничествоӧ, УМШ либӧ КУӦП вӧдитчӧмӧн:
1) медшӧр могъяс вылӧ, кутшӧмъясӧс индӧма Административнӧй уджаланартын 2.11 пунктлӧн 2 пунктувса 2.1 пунктулын  – му участок вылӧ инӧд урчитысь документъяслысь копияяс, кӧні кӧсйӧны стрӧитны объектъяс, кутшӧмъясӧс индӧма Административнӧй уджаланартын 2.11 пунктлӧн 2 пунктувса 2.1 пунктулын (вӧрзьӧдтӧм эмбур объектъяс вылӧ инӧд урчитысь документъяс юкӧнын, кутшӧмъяс вылӧ инӧдсӧ абу пасйӧма ЕГРН);
2) медшӧр могъяс вылӧ, кутшӧмъясӧс индӧма Административнӧй уджаланартын 2.11 пунктса 2 пунктувлӧн 2.1 пунктувса 1 да 2 пунктувъясын, – стрӧитчӧм вылӧ разрешениелӧн копия (сэк, кор татшӧм разрешениесӧ вӧлі сетӧма либӧ сетӧма сійӧс сетӧм йылысь заявлениесӧ «Россия Федерацияса кар стрӧитан кодексӧ да Россия Федерацияса ӧткымын оланпастэчас актӧ вежсьӧмъяс пыртӧм йылысь» 2018 во моз тӧлысь 3 лунся 340-ФЗ №-а Федеральнӧй оланпас вынсявтӧдз) либӧ сы йылысь, мый лӧсялӧны-ӧ Коми Республикаын меставывса асвеськӧдлан органӧ уведомлениелӧн копия сы йылысь, мый ас оланін стрӧитан объект стрӧитны планируйтӧм йылысь уведомлениеын индӧм ас оланін стрӧитан объектлӧн параметръясыс лӧсялӧны урчитӧм параметръяслы да сы йылысь, мый позьӧ меститны ас оланін стрӧитан объектсӧ му участок вылын, либӧ Коми Республикаын меставывса асвеськӧдлан органъясӧн ас оланін стрӧитан объект стрӧитны планируйтӧм йылысь уведомление босьтӧмсӧ доказательстволӧн копия (водзӧ – стрӧитны планируйтӧм йылысь уведомление), кутшӧмӧс шыӧдчысь сетӧма Коми Республикаын меставывса асвеськӧдлан органъясӧ, сэк, кор сылы абу воӧма Коми Республикаын меставывса асвеськӧдлан органъяссянь уведомление сы йылысь, мый стрӧитны планируйтӧм йылысь уведомлениеын индӧм ас оланін стрӧитан объектлӧн параметръясыс оз лӧсявны урчитӧм параметръяслы да (либӧ) найӧс оз позь меститны ас оланін стрӧитан объектсӧ му участок вылын Россия Федерацияса кар стрӧитан кодекслӧн 511 статьяса 7 юкӧнӧн либӧ 511 статьялӧн 8 юкӧнса 3 пунктӧн урчитӧм кадколастӧ (олан керка стрӧитӧм серти);
3) сэк, кор индӧма Административнӧй уджаланартын 2.11 пунктлӧн 1 пунктувса 5 пунктулын – уна челядя семьялӧн эскӧданпаслӧн копия, кутшӧмлысь образецсӧ урчитӧма Коми Республикаса Веськӧдлан котырӧн;
4) медшӧр могъяс вылӧ, кутшӧмъясӧс индӧма Административнӧй уджаланартын 2.11 пунктлӧн 2 пунктувса 2.2 – 2.5 пунктувъясын –документъяслӧн копияяс, кутшӧмъяс эскӧдӧны Административнӧй уджаланартын 2.11 пунктлӧн 2 пунктувса 2.2 – 2.5 пунктувъясын индӧм объектъяс эмбуралан, найӧс киын кутан (наӧн вӧдитчан) инӧдсӧ, кутшӧмъясӧс сетӧмсӧ урчитӧма Россия Федерацияса оланпастэчасӧн (вӧрзьӧдтӧм эмбур объектъяс вылӧ инӧд урчитысь документъяс юкӧнын, кутшӧмъяс вылӧ инӧдсӧ абу пасйӧма ЕГРН);
5) медшӧр могъяс вылӧ, кутшӧмъясӧс индӧма Административнӧй уджаланартын 2.11 пунктлӧн 2 пунктувса 2.3 пунктулын, – справка, кутшӧмӧс сетӧма киын кутысь (вӧдитчысь) серти Коми Республикаын  лӧсялана меставывса асвеськӧдлан орган сы йылысь, мый жыръясын эм пач;
6) медшӧр могъяс вылӧ, кутшӧмъясӧс индӧма Административнӧй уджаланартын 2.11 пунктлӧн 2 пунктувса 2.4 пунктулын, – справка, кутшӧмӧс сетӧма киын кутысь (вӧдитчысь) серти Коми Республикаын лӧсялана меставывса асвеськӧдлан орган сы йылысь, мый уна патераа керкаяслӧн олан жыръясын эмӧсь шӧр шоныд сетӧм да пескӧн ва шонтӧм вылӧ оборудуйтӧм колонкаяс (титанъяс);
7) медшӧр могъяс вылӧ, кутшӧмъясӧс индӧма Административнӧй уджаланартын 2.11 пунктлӧн 2 пунктувса 2.5 пунктулын, – справка, кутшӧмӧс сетӧма киын кутысьлы (вӧдитчысьлы) Коми Республикаын лӧсялана меставывса асвеськӧдлан орган сы йылысь, мый уна патераа керкаын, блокируйтӧмӧн стрӧитӧм керкаын олан жыръясын эмӧсь шӧр шоныд сетӧм да сёян пуӧм вылӧ оборудуйтӧм пач;
8) сэк, кор индӧма Административнӧй уджаланартын 2.11 пунктлӧн 1 пунктувса 6 пунктулын, – сад вӧдитӧм, град выв пуктас вӧдитӧм, аспом подсобнӧй овмӧс нуӧдӧм вылӧ му участок сетӧм йылысь документ.
2.13. Сійӧ, мый шыӧдчысь абу сетӧма Административнӧй уджаланартлӧн 2.12 пунктӧн урчитӧм документъяссӧ, оз ло шыӧдчысьлы канму услуга сетӧмын ӧткажитан подулӧн.
2.14. Сэк, кор Административнӧй уджаланартлӧн 2.11 да 2.12 пунктъясын индӧм заявка материалъяссӧ сетӧма (сэк, кор шыӧдчысь аслас кӧсйӧм серти сетӧ Административнӧй уджаланартлӧн 2.12 пунктын индӧм документъяссӧ), веськыда, шыӧдчысьлы колӧ сетны специалистлы, коді кывкутӧ Лесничествоын, Участковӧй лесничествоын воӧм да ыстӧм корреспонденция пасйӧм вӧсна (водзӧ – кывкутысь чина морт), документъяслысь подлинникъяссӧ.
Кывкутысь чина морт вӧчӧ шыӧдчысьӧн сетӧм документъяслӧн подлинникъяс вылысь копияяс, бӧр сетӧ шыӧдчысьлы документъяслысь подлинникъяссӧ да пуктӧ документъяслысь копияяссӧ заявление дорӧ.
2.15. Сэк, кор заявление дорӧ содтӧм документъяссӧ, кутшӧмъясӧс индӧма Административнӧй уджаланартын 2.11, 2.12 пунктъясын (сэк, кор шыӧдчысь аслас кӧсйӧм серти сетӧ Административнӧй уджаланартлӧн 2.12 пунктын индӧм документъяссӧ), сетӧма пошта пыр, шыӧдчысь индӧм документъяссӧ сетӧ копияясын, кутшӧмъясӧс эскӧдӧма Россия Федерацияса оланпастэчасӧн урчитӧм пӧрадокын.
2.15.1. Сэк, кор заявление дорӧ содтӧм документъяссӧ, кутшӧмъясӧс индӧма Административнӧй уджаланартлӧн 2.11 да 2.12 пунктъясын (сэк, кор шыӧдчысь аслас кӧсйӧм серти сетӧ Административнӧй уджаланартлӧн 2.12 пунктын индӧм документъяссӧ), сетӧма КУӦП пыр, найӧс колӧ эскӧдны прӧстӧй электроннӧй кырымпасӧн «Электроннӧй кырымпас йылысь» Федеральнӧй оланпаслӧн корӧмъяс серти.
2.16. Заявка материалъяссӧ шыӧдчысь сетӧ Лесничествоӧ, Участковӧй лесничествоӧ ачыс либӧ пошта связь организация пыр, КУӦП либӧ УМШ пыр.
Канму услуга сетӧм вылӧ колана документъяс примитӧмын
ӧткажитан подувъяслӧн тырвыйӧ лыддьӧг
2.17. Канму услуга сетӧм вылӧ колана документъяс примитӧмын ӧткажитан подувъясыс сыын, мый:
1) документъясын эмӧсь гижӧдсӧ вуштӧмъяс да веськӧдӧмъяс, кутшӧмъясӧс абу эскӧдӧма Россия Федерацияса оланпастэчасӧн урчитӧм пӧрадокын;
2) документъясын эмӧсь тшыкӧдӧмъяс, кутшӧмъяс оз сетны  позянлун канму услуга сетӧм могысь тырвыйӧ вӧдитчыны документъясысь юӧрӧн да тӧдмӧгъясӧн;
3) заявлениесӧ да мукӧд документсӧ сетӧма электроннӧя, кутшӧмъясӧс кырымалӧма электроннӧй кырымпасӧн вӧдитчӧмӧн, мый абу шыӧдчысьлӧн либӧ шыӧдчысьӧс петкӧдлысьлӧн;
4) КУӦП пыр воӧм заявка материалъясыс оз лӧсявны Административнӧй уджаланартлӧн 2.15.1 пунктъяслӧн корӧмъяслы;
5) шыӧдчысьӧс либӧ сійӧс петкӧдлысьӧс абу эскӧдӧма.
Канму услуга сетӧм вылӧ колана документъяс примитӧмын ӧткажитан мукӧд подувсӧ абу урчитӧма.
Канму услуга сетӧмсӧ дугӧдлан либӧ сійӧс сетӧмын
ӧткажитан помкаяслӧн тырвыйӧ лыддьӧг
2.18. Канму услуга сетӧмсӧ дугӧдлан подувъяссӧ Россия Федерацияса оланпастэчасӧн да Коми Республикаса оланпастэчасӧн абу урчитӧма.
2.19. Канму услуга сетӧмын ӧткажитан подувъясыс сыын, мый:
1) «Коми Республика мутасын вӧр йитӧдъяс ладмӧдӧм йылысь» Коми Республикаса Оланпаслӧн 41 статьяӧн урчитӧм медшӧр могъяс вылӧ Коми Республика сайын вӧрӧн вӧдитчӧм;
2) заптӧм вылӧ урчитӧм вӧр мындаыс  гражданаӧн асланыс могъяс вылӧ вӧр заптан нормативъяс серти унджык, кутшӧмъясӧс урчитӧма «Коми Республика мутасын вӧр йитӧдъяс ладмӧдӧм йылысь» Коми Республикаса Оланпаслӧн 41 статьяса 1 юкӧнӧн;
3) шыӧдчысьӧн индӧм лесничествоын вӧр овмӧс нуӧдан материалъяс серти абуӧсь вӧр пуктасъяс, кутшӧмъяс тырмӧны колана качество петкӧдласъяса урчитӧм мында вӧр заптӧм вылӧ;
4) асланыс могъяс вылӧ вӧр заптӧм вылӧ инӧдыс абу сійӧс заптан тшӧкыдлунсӧ тӧд вылӧ босьтӧмӧн, мый урчитӧма «Коми Республика мутасын вӧр йитӧдъяс ладмӧдӧм йылысь» Коми Республикаса Оланпаслӧн 41 статьяса 1 юкӧнӧн;
5) сетӧма документъяс, кутшӧмъяс тэчас да сюрӧс серти оз лӧсявны Административнӧй уджаланартлӧн 2.11, 2.11.2 пунктъясӧн урчитӧм корӧмъяслы;
6) сетӧм заявка материалъясыс оз лӧсявны Административнӧй уджаланартлӧн 2.14-2.15, 2.31 пунктъяслӧн корӧмъяслы;
7) ЕГРН да (либӧ) меставывса асвеськӧдлан органъясын шыӧдчысь йылысь юӧрыс абу;
8) шыӧдчысьлӧн абуӧсь Административнӧй уджаланартлӧн 2.12 пунктса 3 пунктулӧн урчитӧм документъясыс;
9) абу эскӧдӧма Административнӧй уджаланартын 2.11 пунктлӧн 1 пунктувса 7 пунктулӧн урчитӧм случайяссӧ;
10) шыӧдчысьлӧн кӧсйӧм серти заявлениесӧ бӧр корӧм;
11) канму услуга сетӧм вылӧ колана документъяссӧ найӧс сетан лун кежлӧ вынтӧммӧдӧмаӧсь, дугӧдӧмаӧсь либӧ найӧс лыддьӧны туйтӧмӧн;
12) заявлениеын индӧм тӧдмӧгъяс да сы дорӧ содтӧм документъясын индӧм тӧдмӧгъяс костын эмӧсь лӧсявтӧмлунъяс, сы лыдын: 
ӧти заявлениеын сетӧм торъя графическӧй материалъясӧн;
ӧти заявлениеын сетӧм торъя текстӧвӧй материалъясӧн;
13) КУӦП отсӧгӧн документъяслысь электроннӧй образъяс сетӧмыс оз сет позянлун тырвыйӧ лыддьыны документлысь текстсӧ да (либӧ) тӧдмавны документлысь реквизитъяссӧ;
14) воӧма водзджык пасйӧм заявлениекӧд ӧткодь заявление, кутшӧм серти канму услуга сетан кадколастыс выль заявление воан лун кежлӧ абу кольӧма.
Мукӧд подув серти канму услуга сетӧмын ӧткажитны оз позь.
Шыӧдчысь вермӧ выль пӧв шыӧдчыны Лесничествоӧ, Участковӧй лесничествоӧ заявлениеӧн тайӧ пунктын индӧм подувъяссӧ бырӧдӧм бӧрын.
Дон мында, мыйта колӧ мынтыны шыӧдчысьлы
канму услуга сетігӧн, да сійӧс мынтанногъяс
2.20. Канму услугасӧ сетӧны дон босьттӧг.
2.21. Шыӧдчысьлысь мынтӧмсӧ перйӧны сэк, кор пыртӧны вежсьӧмъяс канму услуга сетан бӧртасъяс серти сетӧм документӧ, кутшӧмъясӧс ыстӧма шыбӧльяс веськӧдӧм вылӧ, кутшӧмъяс лоисны Лесничестволӧн, Участковӧй лесничестволӧн да (либӧ) сылӧн чина мортлӧн мыж вӧсна, абу урчитӧма.
Канму услуга сетӧм йылысь заявление сетігӧн
да канму услуга сетан бӧртас босьтігӧн ӧчередьын
медся дыр виччысяна кадколаст
2.22. Канму услуга сетӧм йылысь заявление сетігӧн да канму услуга сетан бӧртас босьтігӧн ӧчередьын медся дыр виччысян кадколастыс оз вермы лоны 15 минутысь дырджык.
Канму услуга сетӧм йылысь 
заявление пасъян кадколаст
2.23. Шыӧдчыссянь босьтӧм заявка материалъяс пасъян кадколастыс лоӧ Лесничествоӧ, Участковӧй лесничествоӧ налӧн воан лунсянь 1 (ӧтик) календарнӧй лун.
Жыръяс дорӧ корӧмъяс, 
кӧні сетӧны канму услугаяссӧ
2.24. Колӧ, медым жыръясыс, кӧні сетӧны канму услугаяссӧ, лӧсялісны шыӧдчысьясӧс да чина йӧзӧс, специалистъясӧс бур условиеясӧн могмӧдан, сы лыдын вермытӧмъясӧн да дзоньвидзалунын дзескӧдӧм позянлуна йӧзӧн налӧн заявлениеяс серти канму услуга босьтӧм вылӧ инӧдъяс збыльмӧдны позянлун сетӧмсӧ могмӧдан, корӧмъяслы, кутшӧмъясӧс урчитӧма Россия Федерацияса оланпастэчасӧн.
Колӧ, медым жыръясыс, кӧні сетӧны канму услугасӧ, лӧсялісны татшӧм корӧмъяслы:
документъяс сетӧм либӧ босьтӧм вылӧ ӧчередьын виччысянінӧ, а сідзжӧ документъяс гижанінӧ колӧ пуктыны улӧсъяс, пызанъяс (стойкаяс) да могмӧдӧны документъяс гижан образецъясӧн, канцелярскӧй кӧлуйӧн;
колӧ могмӧдны пӧжарысь видзчысян системаӧн да пӧжар кусӧдан средствоясӧн, виччысьтӧмтор лоӧм йылысь юӧртан системаӧн; медводдза медицина отсӧг сетан средствоясӧн; волысьяслы асмогасянінъясӧн.
Колӧ, медым шыӧдчысьясӧс примитан жыръяссӧ вӧлі могмӧдӧма табличкаясӧн, кӧні индӧма кабинет номерсӧ, Министерствоын канму услуга сетысь чина мортлысь овсӧ, нимсӧ, вичсӧ (эм кӧ).
Канму услуга сетанінъясын колӧ лӧсьӧдны ӧтув вӧдитчанінъяс (асмогасянінъяс) да волысьяслысь (шыӧдчысьясӧс петкӧдлысьяслысь) вылыс паськӧм видзанінъяс, кутшӧмъясӧ позьӧ веськавны.
Шыӧдчысьясӧн юӧртан материалъясӧн тӧдмасьӧм вылӧ лӧсьӧдӧм жыръяссӧ могмӧдӧны юӧртан стендъясӧн.
Дзоньвидзалунын дзескӧдӧм позянлуна йӧзӧс могмӧдӧны:
объектӧ (зданиеӧ, жырйӧ), кӧні сетӧны канму услугасӧ, мытшӧдтӧг пырны позянлунӧн да транспортӧн, связь да юӧр сетан средствоясӧн мытшӧдтӧг вӧдитчӧмӧн;
мутас кузя, кӧні меститчӧны зданиеясыс, кӧні сетӧны канму услугасӧ, ас кежысь ветлӧдлыны, а сідзжӧ сэтчӧ пырны да петны сэтысь, транспорт средствоӧ пуксьыны да сэтысь чеччыны позянлунӧн, сы лыдын креслӧ-кӧляскаӧн вӧдитчӧмӧн;
вермытӧмъясӧс колльӧдӧмӧн, кодъяс омӧля аддзӧны да асьныс оз вермыны ветлӧдлыны, да сетны налы отсӧг зданиеын, кӧні сетӧны канму услугасӧ;
вермытӧмъяслы колана шыа да видзӧдан юӧрсӧ, а сідзжӧ Брайльлӧн рельефно-точечнӧй шрифтӧн вӧчӧм гижӧдъяс, пасъяс да текстӧвӧй да графическӧй мукӧд юӧр дублируйтӧмӧн;
сурдопереводчикӧс да тифлосурдопереводчикӧс лэдзӧмӧн;
зданиеясӧ, кӧні сетӧны канму услугасӧ, ветлӧдлыны отсасьысь понйӧс лэдзӧмӧн, сэк, кор эм документ, кутшӧм эскӧдӧ сійӧс торйӧн велӧдӧмсӧ да кутшӧмӧс сетӧны «Ветлӧдлыны отсасьысь понйӧс торйӧн велӧдӧмсӧ эскӧдысь документлысь формасӧ да сійӧс сетан пӧрадоксӧ вынсьӧдӧм йылысь» Россия Федерацияса удж да йӧзӧс социальнӧя доръян министерстволӧн 2015 во лӧддза-номъя тӧлысь 22 лунся 386н №-а тшӧктӧдӧн урчитӧм форма серти да пӧрадокын;
вермытӧмъяслы мытшӧдъяс вуджӧмын отсӧг сетӧмӧн, кутшӧмъяс кутӧны мукӧд йӧзкӧд ӧтмоза наӧн услугаяс босьтӧмсӧ;
Министерствоын, Лесничествоын, Участковӧй лесничествоын меститчысь юӧртан стендъяс да корреспонденция примитан ящикъяс дорӧ мытшӧдтӧг пырны позянлунсӧ вермытӧмъясӧс социальнӧя дорйӧм йылысь Россия Федерацияса оланпастэчас серти могмӧдӧмӧн.
Канму услуга босьтны позянлун да сылӧн ногтуй серти петкӧдласъяс
2.25. Канму услуга босьтны позянлунлӧн петкӧдласъясӧн лоӧны:
канму услуга, сы лыдын электроннӧя, сетан пӧрадок йылысь юӧрлӧн тырвыйӧлун, коланлун да збыльлун;
канму услуга сетан пӧрадок йылысь йӧзӧдан юӧрсӧ петкӧдлӧм;
канму услуга сетан кадколастъясӧ да канму услуга сетігӧн административнӧй процедураяс вӧчан кадколастъясӧ кутчысьӧм;
канму услуга сетігӧн шыӧдчысьлӧн чина йӧзкӧд йитчӧмъяслӧн лыд да на вылӧ видзӧм кад;
канму услуга сетанног йылысь юӧр, сы лыдын юӧртан да телекоммуникация технологияясӧн вӧдитчӧмӧн, босьтны позянлунсӧ сетӧм.
2.26. Канму услуга сетан ногтуйыс петкӧдлыссьӧ:
шыӧдчысьяскӧд воча йитӧд кутӧмӧн;
Лесничествоса, Участковӧй лесничествоса чина йӧзлӧн, кодъяс сетӧны канму услугасӧ, вӧчӧмторъяс (вӧчтӧмторъяс) вылӧ, Лесничествоса, Участковӧй лесничествоса чина йӧзлӧн, кодъяс сетӧны канму услугасӧ, шыӧдчысьяс дорӧ абу колана ногӧн, пыдди пуктытӧг шыӧдчӧм серти подулалӧм норасьӧмъяслӧн абутӧмлунӧн;
шыӧдчысьяслы канму услуга сетанног йылысь сетан юӧрлӧн збыльлунӧн;
канму услуга сетігӧн кадколастъяс торкалӧмъяслӧн абутӧмлун.
Шыӧдчысь Лесничествоса, Участковӧй лесничествоса канму услуга сетысь чина йӧзкӧд йитчӧ Лесничестволӧн, Участковӧй лесничестволӧн гражданаӧс примитан график серти гражданаӧс ас сёрниӧн примитӧм дырйи.
Шыӧдчысь Лесничествоса, Участковӧй лесничествоса канму услуга сетысь чина йӧзкӧд йитчӧм сэк, кор шыӧдчысь веськыда шыӧдчӧ канму услуга сетӧм вылӧ колана документъяс сетӧм могысь, а сідзжӧ сэк, кор сійӧ босьтӧ документъяссӧ.
2.27. КУӦП вӧдитчигӧн шыӧдчысьӧс могмӧдӧны:
заявка материалъяс сетӧмӧн;
канму услуга сетӧм йылысь заявление сетӧм могысь Лесничествоӧ, Участковӧй лесничествоӧ приём вылӧ гижсьӧмӧн;
канму услуга сетанног йылысь тӧдмӧгъяс босьтӧмӧн;
Лесничестволӧн Участковӧй лесничестволӧн да сылӧн чина йӧзлӧн помшуӧмъяс да (либӧ) вӧчӧмторъяс (вӧчтӧмтор) вылӧ норасьӧмсӧ сетӧмӧн;
канму услуга сетан пӧрадок йылысь юӧрлӧн тырвыйӧлунӧн, коланлунӧн да збыльлунӧн, сы лыдын электроннӧя;
канму услуга сетан пӧрадок йылысь йӧзӧдан юӧрлӧн петкӧдланногъясӧн;
канму услуга сетан кадколастъясӧ да канму услуга сетігӧн административнӧй процедураяс вӧчан кадколастъясӧ кутчысьӧмӧн;
канму услуга сетігӧн шыӧдчысьлӧн чина йӧз дорӧ волан лыдӧн да на вылӧ видзан кадӧн;
шыӧдчысьӧн канму услуга сетан бӧртас босьтӧмӧн;
канму услуга сетан ногтуйсӧ донъялӧмӧн.
Канму услуга сетӧм дорӧ мукӧд корӧм,
сы лыдын кутшӧмъяс серти босьтӧны тӧд вылӧ
уна мога шӧринъясын канму услуга сетан аслыспӧлӧслунъяссӧ
да канму услугасӧ электроннӧя сетан аслыспӧлӧслунъяссӧ
2.28. Услугаясыс, кутшӧмъяс лоӧны быть коланаӧн да быть вӧчанаӧн канму услуга сетӧм вылӧ, абуӧсь.
2.29. Шыӧдчысь вермӧ босьтны канму услугасӧ электроннӧя КУӦП  вӧдитчӧмӧн.
2.30. КУӦП отсӧгӧн канму услугасӧ сетӧны канму услуга сетӧм вылӧ электроннӧй кырымпаслӧн лӧсялана сикасӧн кырымалӧм заявлениелысь интерактивнӧй формасӧ канму услуга босьтӧм вылӧ колана документъяслысь электроннӧй образъяссӧ содтӧмӧн КУӦП ас вежӧс пыр гижӧмӧн да ыстӧмӧн.
2.31. КУӦП пыр сетан документъяслӧн электроннӧй образъяс дорӧ корӧмъяс:
Электроннӧй документъяссӧ сетӧны татшӧм форматъясын:
а) xml – формализуйтӧм документъяс вылӧ;
б) doc, docx, odt – текстӧвӧй сюрӧса документъяс вылӧ, кытчӧ оз пырны формулаяс (тайӧ пунктса «в» пунктулын индӧм документъяс кындзи);
в) xls, xlsx, ods – документъяс вылӧ, кӧні эмӧсь рӧштшӧтъяс;
г) pdf, jpg, jpeg – текстӧвӧй сюрӧса документъяс вылӧ, кытчӧ пырӧны формулаяс да (либо) графическӧй серпасъяс (тайӧ пунктса «в» пунктулын индӧм документъяс кындзи), а сідзжӧ графическӧй сюрӧса документъяс вылӧ.
Электроннӧй документсӧ позьӧ лӧсьӧдны документ оригиналсӧ сканируйтӧмӧн (копияясӧн вӧдитчыны оз позь), кутшӧмлысь 300-500 dpі расширениеын (1:1 масштаб) кольӧны документ оригиналлысь ориентациясӧ татшӧм режимъясӧн вӧдитчӧмӧн:
«сьӧда-еджыда» (сэк, кор документын абуӧсь графическӧй серпасъяс да (либӧ) рӧма текст);
«руд рӧм сикасъяс» (сэк, кор документын эмӧсь уна рӧма графическӧй серпасысь торъялысь графическӧй серпасъяс);
«уна рӧма» либӧ «рӧмсӧ тырвыйӧ петкӧдлан режим» (сэк, кор документын эмӧсь рӧма графическӧй серпасъяс либӧ уна рӧма текст);
видзны збыльлунлысь став стӧч признакъяссӧ, а стӧчджыка кӧ: мортлысь графическӧй кырымпассӧ, печатьсӧ, бланоклысь пельӧс штампсӧ;
колӧ, медым файл лыдыс лӧсяліс документ лыдыслы, кутшӧмъяс пиысь быдын эм текстӧвӧй да (либӧ) графическӧй юӧр.
Колӧ, медым электроннӧй документъясыс сетісны позянлун:
ӧткодявны документсӧ да документын лист лыдсӧ;
документъяс вылӧ, кӧні эмӧсь юкӧнъяс, юрпасъяс, юкӧдъяс (юкӧдувъяс) серти тэчасалӧм мыччӧдъяс да закладкаяс, кутшӧмъяс сетӧны позянлун вуджны юрним серти да (либӧ) текстӧ пырысь серпасъяс да таблицаяс дорӧ.
Документъяссӧ, кутшӧмъясӧс колӧ петкӧдлыны xls, xlsx либӧ ods форматын, лӧсьӧдӧны торъя электроннӧй документӧн.
2.32. Сэк, кор Коми Республикаын муниципальнӧй юкӧнлӧн мутасын эм УМШ, шыӧдчысьяс УМШ шыӧдчӧмӧн вермӧны босьтны канму услуга сетӧм йылысь юӧр, а сідзжӧ сетны канму услуга сетӧм йылысь заявление да босьтны сылысь бӧртассӧ.
2.33. Канму услуга сетӧмын участвуйтысь УМШ меститчанін, уджалан график йылысь юӧрсӧ йӧзӧдӧма Министерстволӧн официальнӧй сайтын, КУӦП, «Канму да муниципальнӧй услугаяслӧн (уджъяслӧн) федеральнӧй реестр» федеральнӧй канму юӧртан системаын.
2.34. УМШ:
примитӧ шыӧдчысьлысь Сёрнитчӧм кырымалӧм йылысь заявлениесӧ  да пасйӧ сійӧс;
УМШ сетӧ шыӧдчысьлы канму услуга сетан бӧртассӧ.
Канму услуга сетігӧн УМШ да Министерство ӧтув уджалӧны ӧтув уджалӧм йылысь артмӧдчӧмӧн урчитӧм пӧрадокын.
2.35. Сэк, кор заявлениесӧ сетӧма УМШ пыр, канму услуга сетӧм йылысь заявлениесӧ пасйӧны УМШ сылӧн воан лунӧ УМШ уджаланартӧн урчитӧм пӧрадокын.
Сэк, кор шыӧдчысь ачыс шыӧдчис УМШ канму услуга сетӧмла, канму услуга сетан кадколастсӧ да пӧрадоксӧ урчитӧма Административнӧй уджаланартлӧн 3.15 – 3.15.11 пунктъясӧн.
ІІІ. Административнӧй процедураяслӧн тэчас,
сьӧрсьӧн-бӧрсьӧн мунӧм да найӧс олӧмӧ пӧртан кадколастъяс
Канму услуга сетан вариантъяслӧн лыддьӧг
3. Канму услуга сетӧмӧ пыртӧны татшӧм вариант – Административнӧй уджаланартлӧн 1.2 пунктын индӧм йӧзкӧд Сёрнитчӧм кырымалӧм либӧ канму услуга сетӧмын ӧткажитӧм.
3.1. Канму услуга сетӧм йылысь шыӧдчысьлысь заявление видлавтӧг кольӧмсӧ абу урчитӧма.
Шыӧдчысьӧс профилируйтан административнӧй процедурасӧ опишитӧм
3.2. Канму услуга сетан вариантсӧ урчитӧны канму услуга сетан бӧртас подув вылын, кутшӧмӧс сетӧмла шыӧдчӧма шыӧдчысь, сійӧс анкетируйтӧмӧн. Шыӧдчысьӧс анкетируйтӧны Лесничествоын, Участковӧй лесничествоын, КУӦП пыр, УМШ да сэтчӧ пыртӧны тӧдмалӧм могысь сэтшӧм юалӧмъяс, кутшӧмъяс сетӧны позянлун тӧдмавны шыӧдчысьлӧн признакъяслысь лыддьӧгсӧ, кутшӧмъясӧс вынсьӧдӧма Административнӧй уджаланарт дорӧ 1 №-а содтӧдлӧн таблицаӧн.
3.3. Анкетируйтан юалӧмъяс вылӧ шыӧдчысьлӧн вочавидзӧм бӧрын урчитӧны Административнӧй уджаланарт серти ӧтлаавлӧм признакъяслысь тырвыйӧ лыддьӧг, кутшӧмъяс пӧвстысь быдӧн лӧсялӧ канму услуга сетан ӧти вариантлы.
3.4. Профилируйтӧмлӧн бӧртасъяс серти урчитӧм канму услугалысь вариантсӧ шыӧдчысьлы юӧртӧны гижӧмӧн, медым примитӧм помшуӧмсӧ эз вермы гӧгӧрвоны уна ногӧн.
Канму услуга сетан вариантсӧ опишитӧм
3.5. Канму услуга сетан медыджыд кадколастыс 1 вариант серти –  Лесничествоын, Участковӧй лесничествоын, УМШ либӧ КУӦП заявка материалъяс пасъян лунсянь 52 (ветымын кык) календарнӧй лунысь оз дырджык.
3.6. Канму услуга сетан бӧртасӧн лоӧны:
1) Сёрнитчӧмсӧ кырымалӧм;
2) канму услуга сетӧмын ӧткажитӧм.
3.7. Канму услуга сетан вариантӧн урчитӧм административнӧй процедураяслӧн лыддьӧг да найӧс опишитӧм:
1) заявка материалъяс примитӧм да пасйӧм;
2) канму власьт органъясӧ, Коми Республикаын меставывса асвеськӧдлан органъясӧ да тайӧ органъяслӧн ведомствоувса организацияясӧ ведомствокостса запросъяс лӧсьӧдӧм да ыстӧм сэк, кор индӧм документъяссӧ шыӧдчысь ачыс абу сетӧма;
3) канму услуга сетӧмсӧ дугӧдлӧм;
4) канму услуга сетӧм йылысь (сетӧмын ӧткажитӧм) йылысь помшуӧм примитӧм да канму услуга сетан бӧртассӧ шыӧдчысьлы сетӧм.
Канму услуга сетан кадколастсӧ да пӧрадоксӧ сэк, кор шыӧдчысь шыӧдчӧма канму услуга сетӧмла ачыс либӧ УМШ, урчитӧма Административнӧй уджаланартлӧн 3.15 – 3.15.11 пунктъясӧн.
Заявлениесӧ пасъян кадколастсӧ да пӧрадоксӧ сэк, кор сійӧс ыстӧма электроннӧя, урчитӧма Административнӧй уджаланартлӧн 3.14 – 3.14.4 пунктъясӧн.
Заявка материалъяс примитӧм да пасйӧм
3.8. Административнӧй процедура заводитан подулӧн лоӧ  Лесничествоӧ, Участковӧй лесничествоӧ, УМШ, КУӦП ас вежӧс пыр  шыӧдчыссянь заявка материалъяс воӧм.
3.8.1. Заявка материалъяссӧ позьӧ сетны бумага вылын веськыда Лесничествоӧ, Участковӧй лесничествоӧ либӧ пошта пыр ыстыны Лесничествоӧ, Участковӧй лесничествоӧ, либӧ КУӦП пыр, либӧ УМШ пыр.
Сэк, кор урчитӧма Административнӧй уджаланартлӧн 2.11.1 пунктӧн, документъяссӧ вермӧ сетны шыӧдчысьӧс петкӧдлысь тайӧ пунктӧн урчитӧм пӧрадокын.
Заявлениесӧ примитӧм да пасйӧм йылысь помшуӧм примитан муртӧсӧн лоӧ сійӧ, мый эм канму услуга сетӧм йылысь воӧм заявлениеыс.
3.8.2. Лесничествоса, Участковӧй лесничествоса чина морт (водзӧ –  Учреждениеса специалист) сы дорӧ заявка материалъяс воан лунӧ видлалӧ найӧс сы серти, эмӧсь-ӧ (абуӧсь-ӧ), Административнӧй уджаланартлӧн 2.17 пунктӧн урчитӧм канму услуга сетӧм вылӧ колана документъяс примитӧмын ӧткажитан подувъясыс.
Шыӧдчысьӧс либӧ сійӧс петкӧдлысьӧс тӧдмалан (ӧткодялан) ногъясӧн лоӧны:
1) КУӦП вылын ас вежӧсын – прӧстӧй электроннӧй кырымпасӧн «Электроннӧй кырымпас йылысь» Федеральнӧй оланпаслӧн корӧмъяс серти;
2) пошта пыр – мортӧс индыны оз ков;
3) Лесничествоын, Участковӧй лесничествоын, УМШ – мортӧс эскӧдысь документ.
Сэк, кор эмӧсь документъяс примитӧмын ӧткажитан подувъясыс, Учреждениеса специалист дасьтӧ канму услуга сетӧм вылӧ колана документъяс примитӧмын ӧткажитӧм йылысь помшуӧм баласӧ Административнӧй уджаланарт дорӧ 5 №-а содтӧдын индӧм форма серти да тайӧ пунктса медводдза абзацын индӧм кадколастӧ сетӧ сійӧс кырымавны Лесничествоса, Участковӧй лесничествоӧн юрнуӧдысьлы либӧ сійӧс вежысь мортлы (водзӧ – Учреждениеӧн юрнуӧдысь).
Учреждениеӧн юрнуӧдысь сы дорӧ документъяс примитӧмын ӧткажитӧм йылысь помшуӧм воан лунсянь 1 (ӧти) календарнӧй лун чӧжӧн кырымалӧ сійӧс вынсьӧдӧм квалифицируйтӧм электроннӧй кырымпасӧн да тайӧ жӧ кадколастӧ ыстӧ помшуӧмсӧ шыӧдчысьлы пошта пыр, КУӦП пыр либӧ сетӧ ачыс.
Сэк, кор Административнӧй уджаланартлӧн 2.17 пунктын индӧм документъяс примитӧмын ӧткажитан подувъясыс абуӧсь, Учреждениеса специалист Административнӧй уджаланартлӧн 3.8.2 пунктса медводдза абзацӧн урчитӧм кадколастӧ сетӧ заявка материалъяссӧ кывкутысь чина мортлы найӧс пасйӧм вылӧ.
3.8.3. Кывкутысь чина морт пасйӧ заявка материалъяссӧ Лесничествоӧ, Участковӧй лесничествоӧ налӧн воан лунсянь 1 (ӧти) календарнӧй лун чӧжӧн да сійӧ жӧ кадколастӧ сетӧ Учреждениеса специалистлы видлалӧм вылӧ.
3.8.4. Учреждениеса специалист сы дорӧ заявка материалъяс воан лунсянь 2 (кык) календарнӧй лун чӧжӧн Административнӧй уджаланартлӧн 2.11 пунктӧн урчитӧм медшӧр могъяс серти:
1) видлалӧ заявка материалъяссӧ сы серти, эмӧсь-ӧ (абуӧсь-ӧ) Административнӧй уджаланартлӧн 2.19 пунктса 1 – 6, 11 – 14 пунктувъясын индӧм канму услуга сетӧмын ӧткажитан подувъясыс;
2) сэк, кор эмӧсь канму услуга сетӧмын ӧткажитан помкаясыс, кутшӧмъясӧс индӧма Административнӧй уджаланартлӧн 2.19 пунктса 1 – 6, 8, 11 – 14 пунктувъясын, дасьтӧ канму услуга сетӧмын ӧткажитӧм йылысь помшуӧм баласӧ (водзӧ – ӧткажитӧм йылысь помшуӧм) Административнӧй уджаланарт дорӧ 3 №-а содтӧдын индом форма серти да ыстӧ сійӧс заявка материалъяскӧд ӧттшӧтш Учреждениеӧн юрнуӧдысьлы.
Сы могысь, медым босьтны юӧр сы йылысь, мый шыӧдчысьлӧн эм (абу) Административнӧй уджаланартлӧн 2.12 пунктса 3 пунктулын индӧм документ, Учреждениеса специалист ыстӧ запрос Ӧтувъя федеральнӧй юӧртан регистр лӧсьӧдан да нуӧдан федеральнӧй канму юӧртан системаӧ, кытчӧ пырӧны Россия Федерацияса олысьяс йылысь тӧдмӧгъяс (ОӦР);
3) сэк, кор канму услуга сетӧмын ӧткажитӧм вылӧ Административнӧй уджаланартлӧн 2.19 пунктса 1 – 6, 8, 11 – 14 пунктувъясын индӧм подувъясыс абуӧсь – ведомствокостса юӧрӧн йитчӧм серти дасьтӧ да ыстӧ запроссӧ Административнӧй уджаланартлӧн 3.9 – 3.9.4 пунктъясын индӧм пӧрадокын;
4) сэк, кор ведомствокостса юӧрӧн йитчӧм серти воӧма юӧр сы йылысь, мый шыӧдчысь йылысь корӧм тӧдмӧгъясыс абуӧсь, кутшӧмъясӧс индӧма Административнӧй уджаланартлӧн 2.12 пункт серти, дасьтӧ ӧткажитӧм йылысь помшуӧм бала да ыстӧ сійӧс Учреждениеӧн юрнуӧдысьлы;
5) сэк, кор ведомствокостса юӧрӧн йитчӧм серти воӧмаӧсь шыӧдчысь йылысь тӧдмӧгъясыс, дасьтӧ гражданалы асланыс могъяс вылӧ вӧр фондлӧн муясын меститчысь вӧр пуктасъяс ньӧбан-вузалан сёрнитчӧм кырымалӧм йылысь помшуӧм бала (водзӧ – Сёрнитчӧм кырымалӧм йылысь помшуӧм) Административнӧй уджаланарт дорӧ 2 №-а содтӧдын индӧм форма серти да ыстӧ сійӧс Учреждениеӧн юрнуӧдысьлы заявка материалъяскӧд ӧттшӧтш;
6) сэк, кор канму услуга сетан периодӧ воӧма шыӧдчысьлӧн примитӧм да пасйӧм заявлениесӧ бӧр корӧм йылысь заявление, дасьтӧ ӧткажитӧм йылысь помшуӧм бала да ыстӧ сійӧс кырымавны Учреждениеӧн юрнуӧдысьлы.
3.8.5. Административнӧй процедура олӧмӧ пӧртан медыджыд кадколастыс – Лесничествоӧ, Участковӧй лесничествоӧ, УМШ заявка материалъяс воан лунсянь 3 (куим) календарнӧй лун.
3.8.6. Административнӧй процедуралӧн бӧртас: заявка материалъяссӧ видлалӧма, сёрнитчӧмсӧ кырымалӧм йылысь помшуӧм баласӧ либӧ ӧткажитӧм йылысь помшуӧм баласӧ ыстӧма Учреждениеӧн юрнуӧдысьлы.
Административнӧй процедуралысь бӧртассӧ пасъянног – сёрнитчӧмсӧ кырымалӧм йылысь помшуӧм баласӧ либӧ ӧткажитчӧм йылысь помшуӧм баласӧ визаалӧма Учреждениеӧн юрнуӧдысьлӧн кырымпасӧн тайӧ абзацын индӧм балаяс сыӧн босьтан кадпассӧ индӧмӧн.
